
ὀφθαλμοὶ δὲ αὐτῷ πυρὶ λάμποντι ἦσαν ὅμοιοι· ὅς πρὸς τὸν Κάλχαντα πρῶτον κακῶς καὶ ὀργιλῶς 
ὑποβλεψάμενος εἶπεν· Ὦ μάντι κακῶν, οὔποτε μοι τὸ θυμῆπερες εἶπας· ἀεί σοι τὰ κακόφημά ἐστὶ ἐν 
τῷ λογισμῷ προσφιλῆ ὥστε μαντέυσθαι. ἀγάθον δέ τινα λόγον οὐδένα μέχρι τοῦ νῦν οὔτε εἶπας, οὔτε 
ἐτελείωσας· καὶ νῦν ἐνώπιον τῶν Ἑλλήνων μαντευόμενος δημηγορεῖς, ὅτι δὴ τούτου ἕνεκα ὁ 
πόῤῥωθεν τοξεύων λύπας αὐτοῖς κατασκευάζει, διότι ἐγὼ τῆς κόρης ρῆς θυγατρὸς τοῦ Χρύσσου τὰ 
περικαλλῆ λύτρα οὐκ ἠθέλησα δέξασθαι, ἐπειδὴ πάνυ θέλω αὐτὴν ἐν τῷ οἴκῳ ἔχειν· καὶ γὰρ τῆς 
Κλυταιμνήστρας προτιμοτέραν νομίζω τῆς ἐκ παρθένου μεμνηστεθμένης γαμετῆς, ἐπεὶ οὐκ ἔστι 
χείρων αὐτῆς, οὔτε κατὰ τὸ εἶδος καὶ τὴν τῶν μελῶν ἀναλογίαν, οὔτε κατὰ τὴν τοῦ σώματος 
ἀναδρομὴν, οὔτε κατὰ τὴν φρόνησιν, οὔτε κατὰ τὰ ἔργα· ἀλλὰ καὶ οὕτως ἐθέλω ἀποδοῦναι αὐτὴν, εἰ 
τοῦτο κρεῖττον ἐστί· θέλω ἐγὼ τὸν λαὸν ἀβλαβῆ εἶναι, καὶ οὐκ ἀπολέσθαι· ἐμοὶ δὲ τιμὴν εὐθέως 
ἐτοίμασατε, ἵνα μὴ μόνος ἀπὸ τῶν Ἑλλήνων ἄτιμος ᾦ, καὶ γὰρ οὐδὲ πρέπον ἐστίν· ὁρᾶτε γὰρ τόδε 
πάντες, ὅτι μοι τὸ γέρας ἀπέρχεται ἀλλαχόσε· 

Πρὸς τοῦτον δὲ ἀπεκρίνατο μετὰ ταῦτα ὁ τοῖς τῶν ποδῶν διαρκῶν δρόμοις ἔνδοξος Ἀχιλλεύς· Ὦ ὑιὲ 
τοῦ Ἀτρέως ἔνδοξε, φιλοχρηματώτατε πάντων, πόθεν δή σοι παρέξουσι τιμὴν οἱ μεγαλόψυχοι 
Ἕλληνες; Οὐκέτι δὴ ἴσμεν πράγματα κοινὰ ἐναποκείμενα πολλὰ, ἀλλ’ ἅπερ μὲν ἀπὸ τῶν πόλεων 
πορθήσαντες ἐλάβομεν, ταῦτα μεμέρισται· τοὺς ὄχλους δὲ οὐ πρέπον ἐστὶ παλισύλλεκτα ταῦτα 
ἐπιφέροντας ἀθροίζειν· ἀλλὰ σὺ μὲν νῦν ταύτην τῷ θεῷ πέμψον· οἱ Ἕλληνες δὲ κατὰ τὸ τριπλάσιον 
καὶ τετραπλάσιον ἀποδώσομεν, ἐὰν ὁ Ζεῦς ἡμῖν δῷ ἐκπορθῆσαι τὴν πόλιν τῆς Τροίας τὴν καλῶς 
τετειχισμένην· 

Πρὸς τοῦτον ἀποκρινόμενος εἶπεν ὁ βασιλεὺς Ἀγαμέμνων· Μὴ δὴ οὕτω, καὶ ταῦτ’ ἀγαθὸς ὤν, ὦ θεοῖς 
ὅμοιε τὸ εἶδος Ἀχιλλεῦ, παραλογίζου· ἐπεὶ οὔ με νικήσεις, οὐδ’ ἐπαγγελίας πείσῃς· ἤ θέλεις ἵνα αὐτὸς 
μὲν ἔχῃς γέρας, ἐμὲ δὲ κατὰ τοῦτον τὸν τρόπον, ὅν λέγεις, καθῆσυαι δεόμενον· λέγεις δὲ ἀποδοῦναι με 
ταύτην, ἀλλ’ εἰ μὲν παρέξουσι γέρας οἱ μεγαλόψυχοι Ἕλληνες, ἁρμόδιον κρίναντες κατὰ τὴν ψυχήν, 
ὡς ἄν ἀντάξιον εἴη τούτου (καλῶς ἄν ἔχοι τὸ πρᾶγμα·) ἐὰν δὲ μὴ δῶσιν, ἐγὼ δ’ ἄν αὐτὸς 
παραγενόμενος ἀφέλωμαι, ἤ τὸ σὸν, ἤ τὸ τοῦ Αἴαντος γέρας, ἤ τὸ τοῦ Ὀδυσσέως ἄξω λαβών· οὗτος 
δὲ ὀργισθειή ἄν πρὸς ὅν ἄν ἀφίκωμαι· ἀλλὰ ταῦτα μὲν καὶ ὕστερον ἐπαναλαβόντες σκεψόμεθα· νῦν δὲ 
ἄγε ναῦν μέλαιναν ἐλκύσωμεν ἐπὶ τὴν ἔνδοξον θάλασσαν· εἰς αὐτὴν δὲ ἐρέτας ἐξέργου ἀθροίσωμεν, ἐς 
αὐτὴν δὲ τὰ πρὸς θυσίαν θῶμεν, ἐς αὐτὴν δὲ τοῦ Χρύσου τὴν θυγατέρα τὴν εὐπρόσωπον 
ἀναβιβάσωμεν· εἴς δέ τις ἀρχηγὸς ἀνὴρ γνωμοδότης παρέστω, ἤ ὁ Αἴας, ἤ ὁ Ἰδομενεύς, ἤ ὁ ἔνδοξος 
Ὀδυσσεύς, ἤ σὺ γὲ τοῦ 
Πηλέως,  ἐκπληκτικώτατε πάντων ἀνθρώπων, ὅπως τὸν πόῤῥωθεν ἐργαζόμενον Ἀπόλλωνα 
ἐξευμενίσαιο θύματα θύσας.  
Πρὸς δὲ τοῦτον ταυρδὸν ἀπιδὼν εἶπεν ὁ τοῦς πόδας ταχὺς Ἀχιλλεύς· Οἴ μοι ἀναίδειαν ἐνδεδυμένε, 
κέρδεσι προσέχων τὸν νοῦν, πῶς ἄν σου τοῖς λόγοις τις τῶν Ἑλλήνων προθύμως πεισθείη, ἤ εἰς λόχον 
ἀπελθεῖν, ἤ ἀνδράσι κραταιῶς πολεμῆσαι; οὐ γὰρ ἐγὼ ἕνεκα τῶν Τρῴων τῶν πολεμισῶν ἦλθον 
ἐνταῦθα μαχούμενος· ἐπεὶ κατ’ οὐδὲν ἐισὶν ἐμοὶ οὗτοι ὑπ’ αἰτίαν· οὐδέποτε γὰρ τὰς ἐμὰς βοῦς 
ἀπήλασαν, οὐδὲ μὴν ἵππους, οὐδέποτε ἐν τῇ Φθία τῇ λιπαργέῳ, καὶ ἀνδροτρόφω καρπὸν ἐλυμῄναντο, 
ἐπεὶ πάνυ πολλὰ ἐν τῷ μεταξὺ εἰσὶν ὄρη σκιᾶς ποιητικὰ, καὶ πολλὴ θάλασσα ἠχητικὴ· ἀλλὰ σοὶ ὦ 
ἀναιδέστατε, ἠκολουθήσαμεν, ἵνα σὺ εὐφαινῃ, δίκην λαμβάνοντες παρὰ τῶν Τρῴων τῷ Μενελάῳ, καὶ 
σοι, ὦ ἀναίσχυντε, καὶ κυνὸς ἀναίδειαν ἔχων, ὧν οὐδαμῶς σὺ ἐπιστρφὴν ποιῇ, οὐδὲ φροντίζεις· καὶ δὴ 
τὴν ἐμὴν τιμὴν σὺ ἀφελέσθαι ἀπειλεῖς, δὶ’ ἥν πολλὰ ἔκαμον· δεδώκασι δὲ μοι αὐτὴν οἱ υἱοὶ τῶν 
Ἑλλήνων· Οὐ μὴν ἰσοστάσιον γέρας ἔχω ποτέ, ὁπόταν οἱ Ἕλληνες Τρῴων ἐκπορθήσωσι πόλιν καλῶς 
οἰκουμένην, ἀλλὰ τὸ μὲν πλέον μέρος τοῦ πολυστρόφου πολέμου αἱ ἐμαὶ χεῖρες ἐπιστημονικῶς 
ἐνεργοῦσιν· ἄν δὲ ποτε μεροσμὸς παραγένηται, σοὶ μὲν τὸ γέρας κατὰ πολὺ μεῖζον δίδοται, ἐγὼ δὲ καὶ 
ὁλίγον καὶ προσφιλὲς ἀπέρχομαι ἐπὶ τὰς ναῦς ἔχων, ἐπειδὰν κοπιάσω μαχόμενος· νῦν δὲ ἀπελεύσομαι 
εἰς τὴν Φθίαν· ἐπειδὴ κατὰ πολὺ ἐστὶ κρεῖσσον εἰς τὸν οἶκον ἀπιέναι σὺν ταῖς ναυσὶ ταῖς μελαίναις· 
οὐδὲ ὑπολαμβάνω ἐνταῦθα ἄτιμος ὤν, τροφῶν περιουσίαν καὶ πλοῦτον κομίσειν δαψιλῶς. 

